Dogana e Kosovës dhe lehtësitë tregtare 

Bashkim Arifi, Udhëheqës i Departamentit Hetuesi dhe Inteligjencë në Doganën e Kosovës
Dogana e Kosovës vepron konform standardeve të Bashkimi Evropian si organizatë doganore moderne në ngritjen e kapaciteteve administrative dhe teknologjike.  

Ngrit zhvillimin e saj drejt bashkëpunimit ndërinstitucional (Qeveria – Komuniteti i biznesit dhe Odat Ekonomike si dhe në nivel rajonal dhe ndërkombëtar).
Importi dhe eksporti i mallrave në Kosovë zhvillohen duke shfrytëzuar transportin rrugor (automobilisti dhe hekurudhor) dhe ajror. Kjo është rregulluar me ligj – udhëzim administrativ, përmes së cilit caktohen vendet e autorizuara për import dhe eksport të mallrave komerciale apo të ashtuquajtura “vendkalimet e autorizuara kufitare” të cilat janë:   
· Hani i Elezit (edhe për qarkullim komercial)

· Glloboçica 

· Vërmica (edhe për qarkullim komercial)

· Qafa e Prushit 

· Qafa e Morinës

· Kulla (edhe për qarkullim komercial)

· Porta - Delta 31 (Zubin Potok) (edhe për qarkullim komercial)

· Porta 1 (Leposaviq) (edhe për qarkullim komercial)

· Merdare (porta 3) (edhe për qarkullim komercial)

· Mutivodë (porta 4)

· Dheu i Bardhë (porta 5) (edhe për qarkullim komercial)

· Muçibaba (porta 6) 

· Aeroporti Ndërkombëtar i Prishtinës (edhe për qarkullim komercial)

Harta me pikat e autorizuara kufitare 
Për t’u kuptuar më mirë roli dhe rëndësia e lehtësirave tregtare duhet nisur së pari nga kuptimi dhe roli i lehtësirave për biznes në Kosovë, të cilat mund të përmblidhen në: 
· lirimet nga taksat doganore 

· lehtësitë në qarkullim

a) Kosova ka një ambient biznesi, mund të thuhet, të përshtatshëm sa i përket lirimeve nga taksat doganore. Këto lirime mund të përmblidhen: 
· Të gjitha eksportet lirohen dhe kanë taksë 0 (zero);
· Shumica e lëndëve të para lirohen nga taksa doganore (paguhet TVSH); 

· Shumica e pajisjeve për prodhim, lirohen (paguhet TVSH);
· Lëndët e para (si farërat etj.) si dhe pajisjet për bujqësi lirohen përveç taksës doganore edhe nga TVSH;
· Linjat prodhuese me rastin e importit duke shfrytëzuar autorizimin paraprak nga Dogana e Kosovës lirohen nga taksa doganore. Në rast të kundërt, kur nuk shfrytëzohet kjo mundësi importi i pajisjeve, pjesëve të linjës veç e veç mund t’i nënshtrohet taksave komplet të parapara. Kështu p.sh. një kompjuter i importuar veç nga linja dhe pa shfrytëzuar procedurën e sipër cekur i nënshtrohet taksave. Taksat eventuale paguhen pas kompletimit të importit sukcesiv dhe kompletimit të linjës prodhuese si dhe pas verifikimit nga komisioni i caktuar profesional nga Dogana e Kosovës. Një garancion bankar, i cili mbulon obligimet eventuale, kërkohet me rastin e autorizimit paraprak.     

b) Përveç lehtësimeve – lirimeve nga taksat të cilat parashihen me ligj, për zhvillimin e një biznesi dhe krijimin e një ambienti adekuat për të, janë të domosdoshme shfrytëzimi i lehtësimeve në qarkullim të mallit me rastin e importit dhe eksportit. Te ne mund të përmenden këto lloj metodash - procedurash të cilat shkurtojnë kohën e pritjes në kufij:
· Metoda e selektivitetit sipas riskut; Vetëm 20 % e dërgesave kontrollohen me rastin e importit, d.m.th varësisht nga profilimi i kompanive se ku janë të profilizuara: me risk të lartë (dërgesat i nënshtrohen kontrollit 100%) apo me risk të ulët kur dërgesat nuk i nënshtrohen fare kontrollit fizik. 
· Koha e pritjes vazhdimisht është duke u shkurtuar, kështu p.sh. Dogana e Kosovs ka kryer disa herë “Matjet” e pritjeve me rastin e importit duke shfrytëzuar metodat e mirënjohura si “Laf Zettel Project”, ku p.sh. në 2005 – tën koha e pritjes ishte 6 orë, ndërsa tani më pak se 3 orë.
· Procedura e thjeshtëzuar -  paraqet një lehtësi si në qarkullimin e mallrave përmes  thjeshtëzimit të procedurave administrative me rastin e importit – eksportit të mallrave për subjektet, të cilat kanë importe (eksporte) të shumta të mallrave të njëjta dhe mallrave me risk të ulët dhe pa akcizë. Përmes kësaj procedure mundësohet importi (eksporti) i shumë dërgesave pa prezantuar (deklaruar) Dokumentin Unik Doganor, i cili prezantohen një herë në javë duke përmbledhë dërgesat e kryera brenda asaj jave.  
· TIMS – sistemi elektronik i përpunimit të të dhënave (deklaratave doganore) na mundëson dhe krijon parakushte për krijimin e profilizimit të kompanive dhe shfrytëzimin efikas të selektivitetit të riskut ashtu siç u cek në pikën më lartë.
·  IBM – MIK (“Integrated Border Managament” – Menaxhimi i Integruar i Kufijve) ndikon në përshpejtimin e qarkullimit në kufij dhe shkurtimin e kohës së pritjes. Sistemi një ndalesë një kontroll apo “Single Ëindoë” kërkon që subjektet në kufij të mos kontrollohen për një dokument apo procedurë dy apo tri herë nga agjencionet, të cilat veprojnë në kufij (Policia e Kosovës, Dogana apo Agjencioni Veterinar dhe Ushqimor i Kosovës – AVUK). Pra, me një kontroll nga njëri prej tri agjencioneve p.sh. kontrolli i pasaportave etj., të kryhet procedura e të mos merren edhe të tjerët.   

Si masë lehtësuese për bizneset është e domosdoshme të përmenden edhe procedurat me ndikim ekonomik dhe CEFTA. 
Procedurat doganore të cilat kanë një përdorim më të gjerë në Kosovë janë:
· Deponimi doganor - magazinimi doganor

· Përpunimi i brendshëm

· Përpunimi nën kontroll doganor
· Importi i pёrkohshёm

· Përpunimi i jashtëm

 1. Deponimi doganor 
Krijon mundësinë e vendosjes së mallrave nën mbikëqyrje doganore në një vend të autorizuar nga Dogana (Depo Doganore) pa pagesën e detyrimeve të importit, pra do të shtyhet pagesa e taksave doganore deri atëherë kur ato plasohen në qarkullim të lirë. Gjithashtu, jep mundësinë e rieksportimit të mallrave në ndonjë treg të huaj, pa ndonjë ngarkesë të detyrimeve. Kodi Doganor i Kosovës mundëson që depot doganore të jenë Private 1 apo edhe  Publike 2. 
Beneficionet;
Beneficion kryesor për drejtuesit e depos doganore është mundësia e rieksportimit të mallrave jashtë tregut të Kosovës, duke mos ju nënshtruar fare detyrimeve doganore, të cilat kanë lind me rastin e futjes se mallrave në  import.

Beneficion tjetër është se mallrat mund të futen në procedura të tjera doganore me detyrime doganore të pezulluara dhe pas trajtimit të tyre stimulohet edhe rieksportimi i produkteve kompensuese, ku me rastin e eksportit jashtë vendit shlyhet edhe borxhi doganor.


 Depo Private Tipi D-Depozitori është e autorizuar të deponojë mallrat e veta.

2 Depo Publike Tipi A-Mbajtësi i autorizimit mund të deponojnë mallrat nga më shumë depozitor të mallrave.
2.  Përpunimi i brendshëm
Kjo procedurë mundëson importimin e mallrave jo vendore me lirim nga detyrimet e importit, me qëllim të rieksportimit pas nënshtrimit të ndonjë procesi të përpunimit. 

Në procedurën e përpunimit të brendshëm kemi dy sisteme:
a) Sistemi i Pezullimit (Regjimi IM 51)

“Me rastin e importit të mallrave, detyrimet doganore mbulohen me garancion bankar”. Kjo procedurë mund të bartet edhe nga depoja doganore ku detyrimet mbulohen me garancion bankar gjeneral në vlerë të detyrimeve doganore për mallrat e vendosura në procedurë. 
b) Sistemi me kthim  (Regjimi IM41)

“Me rastin e importit te mallrave, detyrimet doganore paguhen te tersi dhe me rastin e ri-eksportimit te produkteve kompenzues, aplikohet procedura e kthimit te mjeteve te paguara për mallrat ne import.”

Beneficionet: Kjo procedurë është një prej procedurave më të rëndësishme doganore ku në masë të madhe do të ndihmojë prodhuesit e brendshëm që lëndën e parë ta importojnë përkohësisht, duke i pezulluar detyrimet doganore,  me qëllim të përpunimit dhe ri-eksportimit. 
Me sistemin e pezullimit subjekti afarist nuk ka nevojë që të bëjë pagesën e detyrimeve, sepse ato mbulohen me garancion bankar dhe shumën e të hollave për pagesë të detyrimeve do ta shfrytëzojë në qarkullimin eventual te mallrave tjera, ose thjesht të investojë në zgjerim të biznesit.
Me rastin e aplikimit të kësaj procedure rriten mundësitë e punësimit, si dhe kompanitë prodhuese do të jenë më konkurrente në tregun e jashtëm me prodhimet e tyre. 

Procedura e përpunimit të brendshëm ju mundëson prodhuesve kosovar që produktet e tyre t’ i plasojnë në tregun e jashtëm me një çmim shumë më të volitshëm për shitje pasi që borxhi doganor, i cili ka lind me rastin e futjes së lëndës së parë në import do të shlyhet duke i rieksportuar produktet finale jashtë tregut të Kosovës.

Kjo procedurë nuk aplikohet nëse mallrat kanë status vendor 

 3. Përpunimi nën kontroll doganore

Përpunimi nën kontroll doganor mundëson importimin e mallrave jovendore me lirim nga detyrimet e importit, me qëllim të zhdoganimit lokal të produkteve kompensuese me norma të tarifës më t vogël se 10 % ose zero (0).  

Kjo procedurë në masë të madhe do të ndihmoj prodhuesit e brendshëm që lëndën e parë ta importojnë përkohësisht me qëllim të përpunimit, dhe nëse produkti kompenzues dhe lirohet nga detyrimet doganore atëherë edhe kjo procedurë është e aplikueshme. 

Beneficionet: Përderisa mallrat janë në procedurë të përpunimit, detyrimet doganore të mallrave në import mbulohen me garancion bankar në vlerë të detyrimeve doganore.
Pas përpunimit, produktet kompensuese të liruara në qarkullim të lirë, norma e detyrimeve doganore do të jetë më e vogël se 10 % apo zero, çka nënkupton se borxhi doganor do të shlyhet me rastin e lirimit në qarkullim të lirë produktin pas trajtimit.

Mundësia e eksportiti të mallrave jashtë Kosovës me një çmim më të volitshëm për të depërtuar në treg.

4. Importi i pёrkohshёm

Me këtë procedurë mallrat e huaja mund të vijnë në Kosovë përkohësisht. Importi i përkohshëm mund të jetë me lirim total apo të pjesshëm prej pagesës së taksave doganore dhe tatimeve. 

Importi i përkohshëm me lirim total, nënkupton  mbulimin e detyrimeve doganore me garancion bankar në vlerë të përgjithshme të detyrimeve doganore për atë mall.

Importi i përkohshëm me lirim të pjesshëm nënkupton që subjekti, i cili autorizohet për një import të tillë, përveç garancionit bankar gjeneral në vlerë të detyrimeve të mallrave në import, është i detyruar të bëjë edhe pagesën e 3% (trepërqindëshin) e detyrimeve doganore në muaj. (p.sh. nëse mallrat qëndrojnë në Kosove 3 muaj dhe mbas tre muajve mallrat deklarohen për eksport, atëherë subjekti afarist është i obliguar që krahas deklaratës për eksport të deklarojë edhe deklaratën IM4 për pagesën e detyrimeve të llogaritura në 3% si; 3 Muaj x 3% e detyrimeve doganore = 9%).

Beneficionet: Këto mallra duhet të importohen përkohësisht për arsye specifike dhe duhet të kenë për qëllim ri-eksportimin në një periudhë specifike dhe pa pasur nevojë të kalojë nëpër ndërrime përveç atyre normale (dëmtimeve) prej përdorimit të tyre.
Lirimi i pjesshëm prej taksës së importit është caktuar në 3% të detyrimeve, për çdo muaj apo periudhë të muajit gjatë të cilit mallrat janë importuar përkohësisht me lirim të pjesshëm. 

Mundësia e rieksportimit të mallrave nga importi i përkohshëm me lirim total pa paguar asnjë detyrim doganor.

Sigurimi i garancionit për mbulesën e borxhit doganor dhe autorizimi prej doganës kërkohen paraprakisht. 

 5.   Përpunimi i jashtëm

Kur një kompani importon mallra në Kosovë nga jashtë ai normalisht duhet të paguajë detyrimet e importit mbi vlerën e plotë doganore të mallit. Kur mallrat vendore eksportohen jashtë Kosovës ato humbin statusin e tyre vendor dhe nëse ato më vonë ri-importohen në vend do të trajtohen njëjtë sikurse mallrat jo vendore, prandaj edhe duhet t’iu nënshtrohen detyrimeve të importit mbi vlerën e plotë doganore.

Beneficionet: Kur një person/kompani përdor procedurën e përpunimit të jashtëm kjo i mundëson të përfitojë lirimin nga detyrimet e importit për mallrat vendore, të cilat janë eksportuar me qëllim të përpunimit, me kusht që ai të mund të dëshmojë se mallrat e eksportuara janë përdorur për prodhimin, ose janë pjesë përbërëse e produkteve, të cilat ai po i riimporton. Mirëpo, para se të përfitojë lirimin nga detyrimi sipas procedurës së përpunimit të jashtëm, ky person duhet të jetë i autorizuar për të shfrytëzuar procedurën. 
Për mallrat në eksport të përkohshëm, të cilat kthehen në gjendje të pandryshuar nuk ka nevojë për autorizim paraprak (kjo procedurë përdoret zakonisht për riparimet e ndryshme që ju bëhen aparateve apo makinave).
.
Si dëshmi se procedurat doganore janë duke u përdorur me të madhe nga bizneset në Kosovë kemi statistikat e paraqitura më poshtë ku vlerat e paraqitura me IM7 paraqesin procedurën e shfrytëzimit të deponimit doganor, kurse EX3 – rieksportin. 

Grafikonet me krahasimet në vlerat 4 mujore të shprehura në 000,000.00 € 

[image: image2.png]INM7 per vitet 2008, 2009 dhe 2010 ne
02008
m2009

lanar Shlenrt Marc Drill Tatali




[image: image3.png]EX3 per vitet 2008, 2009 dhe 2010 ne milion 038.2

02008
m2009
02010





Marrëveshjen CEFTA

Me fillimin e aplikimit të marrëveshjes CEFTA nga 26 korriku i vitit 2007, prodhuesve kosovar iu ka mundësuar eksportimi i mallrave të veta në vendet që janë nënshkruese të kësaj marrëveshjeje pa iu nënshtruar taksës doganore. Pra, mallrat kosovare përfitojnë status preferencial njëjtë si mallrat në vendet ku eksportohen. Kjo dëshmohet me prezantimin e certifikatës së origjinës EUR 1. 
Kjo certifikatë na nevojitet kur eksportojmë në:
1. Në vendet në kuadër të Marrëveshjes Regjionale të Tregtisë së Lirë – “CEFTA”: Kosova, Shqipëria, Serbia, Mali i Zi, Maqedonia, Bosnja dhe Hercegovina, Kroacia, dhe Moldavia.
2. Vendet e BE 
1

